
UMengameli u-Cyril 
Ramaphosa ume-
mezele bona iSe- 

wula  Afr ika  seyidlule le 
eSigabeni sesi-3 ukusukela 
mhlana li-1 kuMgwengweni 
– nokuvulelwa kwemikhakha 
eminengi yezomnotho noku-
suswa kweminye yemiba- 
ndela emayelana nokukha- 
mbakhamba kwabantu. 

Nagade akhuluma nesitjhaba 
mva nje malungana namatjhu-
guluko enzekako ngeSewula 
Afrika ngamano wobungozi-
akhwezelelweko wokulawula 
ukurhatjheka kwe-COVID-19, 
uMengameli uthe inarha le 
izothatha indlela ehlukileko 
yokuqalana neendawo ezinezi- 
nga eliphezulu lokuthelelana 
nokurhatjheka kwengongwana. 

Iindawo Ezidlangelwe 
yi-COVID-19 
I indawo lezi  zikhonjwe 
njengezidlangelwe bulwele 
bengongwana i-Corona. Zi-
faka phakathi amadorobha 
amakhulu la alandelako:  

  I-Tshwane
  I-Johannesburg

  Ekurhuleni
  Ethekwini
  I-Nelson Mandela Bay
  I-Buffalo City
  neKapa

Ezinye zeendawo ezikho- 
njwe njengezirhagalelwe khulu 
yingongwana ngezingaphasi 
kwabomasipala beeyingi 
ekuyi-West Coast, Overberg ne-
Cape Winelands, eTjingalanga 
Kapa, isiyingi se-Chris Hani 
ePumalanga Kapa nesiyingi 
seLembe kwaZulu-Natala.

Indawo erhagalelwe bulwele 
ihlathululwa njengendawo 
enabantu abangehla kwa-
bahlanu abangenwe bu- 
lwele ebantwini abaziinku-

lungwana ezilikhulu (100 000) 
namkha lapho ukuthelelwa 
okutjha kukhula ngendlela 
erhabako.

Ukulwisana nengongwana 
le eendawenezi, urhulumende 
uzothatha amagadango ange- 
neleleko anqophe ukwehlisa 
inani lokuthelelwa okutjha.

“Sizobeka amagadango 
aqinileko wokuhlola, ukulawu-
la ukuthelelwa nokuphatha. 
Sizobeka isiqhema sasafuthi 
sabasebenzi  abanelwazi 
endaweni ngayinye,” utjho 
njalo uMengameli.

I s iqhemes i  s izokufaka 
phakath i  abodorhodera 
abafunde ngokurhatjheka 

nokulawulwa kobulwele, 
abasebenzi bezokwelapha 
imindeni,  abahlengikazi, 
abasebenzi bezamaphilo bo- 
m p h a k a t h i ,  a b o s o l w a z i 
bezamaphilo womphakathi 
nabasebenzi bemisebenzi 
yobobujamo oburhabekileko 
bezamaphilo, basekelwa boso- 
lwazi bezamaphilo be-Cuba. 

“Sizothintanisa amadzaba 
n a m a z i k o  w o k u h l o l w a , 
iindawo zezakhiwo zokuzi- 
valela uwedwa, iindawo zokwe- 
latjhwa uwedwa, ukwela- 
tjhwa, imibhede yesibhedlela 
nokwenza ilandelela yalabo 
ababe nokukuthintana nesigu-
lani. 

 “Nakunesidingo, enye nenye 
ingcenye yelizwe ingabuyi- 
selwa esigabeni sesi-4 namkha 
sesi-5 nangabe ukurhatjheka 
kokuthelelwa akulawuleki 
nangemva kwengenelelo lethu 
begou kunobungozi bokubhu-
dungelwa bulwele ezakhiweni 
zethu zezamaphilo.” Utjho 
njalo. 

Irhelo leendawo ezirhagalelwe 
bulwele lizobuyekezwa qobe 
ngemva kweemveke ezimbili 
nakhona kuyokuya ngokura- 
gelaphambili kokurhagela 
kwengongwana.

Ukuvula umnotho
Ukuthoma kokusebenziswa 
kwesigaba sesi-3, esithome 
nakuthoma inyanga kaMgwe- 
ngweni, kufaka phakathi 
nokubuyiselwa kokusebenza 
kwemikhakha eminengi 
yezomnotho, kwaphela lokho 
kuyokwenzeka ngaphasi kwe- 
lihlo elibukhali lokulandela 
imilayo yezamaphilo eqinileko 
nemithetho yokuqalangana. 
Abasebenzi abanengi bombuso 
nabo sebabuyele emsebenzi- 
ni ngokuya kwendinyana ezi- 
semThethweni wezokuPhepha 
namaPhilo njengoba ulawulwa 
mNyango wezabaSebenzi bo- 
mBuso nokuPhatha, ngokuse-
benzisana  neminye iminyango 
karhulumende.

ISewula Afrika idlulela
esiGabeni sesi-3

Umhlahla- 
ndlela 
ngokuvulwa 
kweenkolo

Imithethokambiso 
ekufuze ilandelwe 
namano eendaweni 
zokusebenza
Njengoba imikhakha emi- 
nengi yomnotho ivulwa, 
urhulumende uzothembe- 
la ekusebenzisaneni neku- 
bambisaneni naboboke 
abadlala indima eqakatheke 
khulu ekulungiseni ubungo- 
zi obukhulu eendaweni 
zokusebenza begodu neku- 
thintaneni  kwabasebenzi 
nomphakathi.

 “Yekeke, sizoqedelela inani 
lemithethokambiso ekufuze 
ilandelwe yemikhakha be-
godu sizofuna bona enye 
nenye ikhampani ibeke 
amano wayo eendaweni 
zokusebenza ngaphambi 
kokuvula,” utjho njalo. 

U k u y a  n g o k w a m a n o 
la, iinkampani kuzofu-
neka zibe neendawo zee- 
nhlanzekisi neenlinganiso 
zokuba maqalanga kunye 
nezakhiwo; ezizofuneka 
ukwenzela bona kuhlolwe 
abasebenzi nabafikako qobe 
ngelanga, babeke bodwa 
labo esebathelelweko be-
godu benze amalungiselelo 
bona bazohlolwa.

“ K u z o f u n e k a  b o n a 
godu basize ngokwenza 
ilandelela yemininingwa- 
na yalabo abasebenzi 
abathintene nabo nabahlo- 
lwako batholwa banayo ingo- 
ngwana. Ngonobangela 
wobuthakathaka babo, boke 
abasebenzi abangehla kwe- 
minyaka ema-60 ubudala 
nalabo ebatlhoriswa magulo 
anjengobulwele behliziyo, 

itjhukela, ukugula kwama- 
phaphu nekankere kufuze 
bahlale emakhaya,” utjho 
njalo uMengameli. 

Abasebenzi ebakghonako 
ukusebenzela emakhaya 
kufuze bavunyelwe bona 
benze njalo. 

Ngonobangela wamaga-
dango la, woke amabubulo 
womkhiqhizo, imayini, 
amagontraka, iinkampani 
ezisebenza ngemali, imise-
benzi zobucwephetjhe ne- 
yamabhiz in i s i ,  i lwaz i 
letheknoloji, zokuthintana, 
imisebenzi karhulumende 
neyeembikiindaba, izovulwa 
godu ukusukela mhlana li-1 
kuMgwengweni. Ukuthoma 
kabutjha nokusetjenziswa 
ngeendlela ezifaneleko kuzo-
funeka kulungiselelwe kizo-
zoke iindawo zokusebenza.          

“Iintolo ezikulu namasu-
phamakethe zizokuvulwa 
ngokupheleleko, ekufaka 
phakathi iintolo, iimphaza, 
nabathengisi abangakazitloli-
si. Ukuthengisa ngokwethe- 
knoloji kuzokuragela pha- 
mbili ngokuhlala kuvuliwe. 
Eminye imikhakha eyavulwa 
esikhathithi esidlulileko, 
njengezokulima namahlathi, 
nabaphakeli ngeembaseli, 
imisebenzi yezamaphilo, 
abakhiqhizi bokudla nabenzi 
bomkhiqhizo wokuhlanze-
kisa, izokuhlala ivuliwe,” 
utjho njalo. 

Iindawo zomnotho 
ezinobungozi angeze 
zavulwa
Iindawo zomnotho ezi- 
nobungozi zizokuhlala 
zivaliwe. Ezifaka phakathi:
•	 Iindawo ezithengisa uku-

dla, utjwala neendawo 
z o k u s e l a  u t j h w a l a , 
ngaphandle kweendawo 

zokusabalalisa nokuyo-
kuthatha ukudla. 

•	 Iindawo zokuhlala na- 
makhambo wangekhaya 
weemphaphamtjhini , 
ngaphandle kwama- 
khambo wamabhizinisi, 
wona azokungeniswa 
ngeengaba emalangeni 
asazokwaziswa. 

•	 Iindawo zemihlangano 
emikhulu, iminyanya, 
nokuzithabisa kunye 
nezenzo zemidlalo. 

•	 Imisebenzi yokutjheja 
abantu, ekufaka phakathi 
ukwenza iinhluthu noku- 
ziphotjhonga. 

Ukukhamba kwabantu 
nokuthengiswa ko- 
tjwala
Abantu bazokwazi ukuzi- 
thabulula ngesinye nesinye 
isikhathi emini, kwaphela 
lokhu nangabe abakwenzi 
ngeenqhema. Umlayo oyale- 
la ukuhlala kwabantu ema- 
khaya nesikhathi esiqinte- 
lweko samakhambo wabo 
kuzokupheliswa.

“Utjwala bungathengi- 
selwa ukuselelwa ngekhaya 
ngaphasi kwemibandela 
eqinileko, ngamalanga athile-
ko nangama-awara abekiwe-
ko. Iimemezelo malungana 
nalokhu zizokwaziswa 
nasele siqedile ngemikhu-
lumiswano nomkhakha 
lo mayelana nemibandela 
ehlukahlukeneko,” utjho 
njalo uMengameli. 

Ukuthengiswa kwegwayi 
kuzohlala kuvaliwe esi-
gabeni sesi-3, ngonobangela 
wobungozi bezamaphilo 

obukhambisana nokubhema. 
“Koke ukuhlangenyela 

kuzokuhlala kuvaliwe, 
ngaphandle kwemingcwabo 

enganabantu abangehla ka-
bama-50 namkha imihlanga-
no yendaweni zemsebenzi- 
ni emayelana nomsebenzi,” 
utjho njalo. 

Lindelani ukukhuphu- 
ka kokuthelelwa
UMengameli u-Ramaphosa 
uthi, njengendlela yoku-
lungiselela ukukhuphuka 
okulindelweko kokuthele-
lana nge-COVID-19 ena- 
rheni, imibhede yembhedlela 
elinganiselwa eenkulungwa- 
neni ezima-20 (20 000) 
seyilungiselelwe ubujamobo 
obuzakulethwa yi-CO- 
VID-19, begodu iimbhedlela 
zesikhatjhana ezima-27 sele 
zakhiwe elizweni loke. 

“Inengi leembhedlela lezi 
sezikulungele ukwamukela 
iingulani ezinengongwana 
i-Corona.” 

UMengameli uthi uthokoza 
umsebenzi oragela phambili 
ukwenziwa basebenzi bo- 
mbuso, khulu khulu labo 
ebadosa phambili ekulwi- 
saneni ne-COVID-19. 

“Ukuphepha  kwaba- 
sebenzi boke, ekufaka 
phakathi abasebenzi bo- 
mbuso, kumnako omkhulu 
kithi. Sizokuragela phambili 
nokwenza imizamo yoku-
qinisekisa kokulethwa kwee- 
ntlabagelo zokuvikela aba- 
ntu ukuqinisekisa uku-
phepha kwawo woke umu- 
ntu emsebenzini.

“Amaqaloqangi wethu 
kukwehl isa  amathuba 
wokurhatjheka kwengo- 
ngwana nokwakha ubu-
jamo obuphephileko ba-
bantu boke,” utjho njalo.  
  v   – SAnews.gov.za

CORONAVIRUS
UPDATE

ZAMVANJE NGE-
COVID-19

Iiyeleliso ekufuze zilandelwe ukubalekela 
ukuthelelwa ngengongwana i-Corona.
»» Hlala ekhaya ngendlela ongakghona ngayo.
»» Ukhumbule ukuba maqalanga.
»» Umbathe imaski yakho yobuso.
»» Uhlambisise izandla zakho ngesibha. Uhlambe 

izandla zakho ngemva, hlangana nemino 
nangaphasi kweenzipho. Ngasosoke isikhathi 
hlamba izandla zakho ngesibha ngaphambi 
kokuthi udle nangemva kokuba hlangana nabantu. 

»» Vala umlomo wakho ngethitjhu nawukhohlelako 
nanoma uthimulako. Ubalekele ukuthinta ubuso 
bakho ngezandla ezingakahlanzeki ngasosoke 
isikhathi. 

»» Funa isizo lezamaphilo nawungazizwa kuhle. 
Amatshwayo ajayelekileko we-COVID-19 emzi- 
mbeni afaka phakathi ukukhohlela, ipumulo 
ethonta amathimila, umgomani nokuphefumula 
ngasuthi ugandelelekile. Nangabe uhlangabezana 
namanye wamatshwayo la, funa isizo lezamaphilo 
msinyazana. 

Ukuthola ilwazi elidephileko thintana neZiko 
leNarha lamaLwele aThathelanako enomborweni 

yabo esebenza ubusuku nemini ethi: 0800 029 999 
namkha ungene kubunzinzolwazi obuthi:  

www.health.gov.za namkha kilobu: www.nicd.ac.za

IL a n g a  L o k u Vi k e l w a 
KwabeNtwana Lama-
Zwe NgamaZwe, eli -

g id ingwa ephas in i  loke 
mhlana ama-3  kuMgwe- 
ngweni, kunqotjhwe ngalo 
ukuphakamisa amalungelo 
wabentwana nehlalakuhle 
yabo. Ngokufanelekileko, 
libuye godu libe liLanga La-
baBelethi ePhasini Zombele-
le ngaphasi kweHlangano 
yeenTjhaba eziBumbeneko 
(i-UN), ekuhlonitjhwa ngalo 
ukuzibophelela kwababelethi 
nabatjheji ngehlalakuhle ya-
bentwana. 

Ngifuna ukuthokoza iingidi-
gidi zababelethi, abogogo na-
bobamkhulu kunye nabatjheji 
eSewula Afrika yoke abasolo 
basenza umsebenzi oqakathe-
kileko wokukhulisa abentwana, 
abazizakhamuzi ezisakhulako 
zelizwe lekhethu.  Ukukhutha-
zwa, ukusekelwa nokuvikelwa 
kwabentwana babelethi babo 
nabatjheji kuqakathekile eku- 
thakaseni kwabo nepumele- 
lweni yangomuso.

Mhlana li-1 kuMgwengweni 
ilizwe lekhethu lingene esiga-
beni esitjha sokulwa nengo- 
gwana i-corona. Imisebenzi 
eminengi yezomnotho neye-
zokuhlalisana komphakathi 
ibuyele ekusebenzeni, hlangana 
nayo kubalwa nokubuyela esi-
kolweni ngeengaba.

Sithe sithatha indlela yo-
kubuyisela izinto endimeni 
kancani kancani, ngokulandela 
iinluleko zabososayensi bekhe- 
thu nangokukhanyiselwa bu-
jamo bamambala bokwenzeka 
kwezinto ebantwini kunye na- 
ngokubonisana nababelani.

Eemvekeni ezimbalwa ezidlu-
lileko, njengoba besilungiselela 
ukubuyela esikolweni, sibe 
nemikhulumiswano enabi-
leko netjhujileko nabo boke 

abalimindima kezefundo. 
Lokhu-ke kusikhanyisele indle- 
la esikhamba ngayo kilomse-
benzi omaphorodlha nobudisi.                                                                                                                                        
 Ababelani abambadlwana 
– ekubalwa hlangana nabo 
abotitjhere nababelethi – bezwa-
kalise ukungaphatheki kwabo 
kuhle ngobujamo beenkolo 
ezinengi bokulungela ukuvula. 
Sibalalele, siyayamukela imibo- 
nwabo ngalokho-ke besithatha 
namagadango wokutjheja lokho 
abalila ngakho nokuqalelela 
iimphakamiso zabo.                                                                                                                                           

Kuyezwakala ukuthi aba-
belethi abanengi nabatjheji 
banemibono engafaniko nga-
lesis ikhathi  ngokuvulwa 
kweenkolo. Kuyacolisa ukuzwa 
ukuthi abentwana bazakubu- 
yela esikolweni bayokuraga 
ifundwabo ngemva kokuhlala 
isikhathi eside bangekho ema- 
tlasini weenkolweni nema-
holweni lapho bafundiselwa 
khona emazikweni wezefundo 
ephakemeko. Abentwana besi-
kolo bamajadu balulukela uku-
buyela esikolweni bayokubona 
abangani nabotitjhere babo.                                         

Kodwana-ke kunevalo noku-
zaza ebabelethini, ebafundisini 
beenkolweni nebafundini ngo-
kwabo.                                                                                                                                    

Ababelethi bafuna ukuqini-
sekiswa ngokuthi kuthethwe 
amagadango afaneleko woku-

vikela abafundi ngokwaneleko. 
Ukuphepha kwezakhamuzi 
zethu zangomuso kezamaphilo 
nemzimbeni yazo akusiyinto 
ekumele kuphikisanwe ngayo. 
Lokhu kuliqalontanzi lethu 
singurhulumende.    

Njengoba silungiselela uku-
vula iinkolo namaziko wefundo 
ephakemeko ngokweengaba 
nje,  iimphathimandla keze-
fundo zisebenze khulu zilu- 
ngisa amahlelo wezamaphilo 
newezokuphepha. Iinkolo zoke 
sezinikelwe imitlolo yeka- 
mbiso yokusebenza ekumele 
ilandelwe ekuragweni kwemi-
sebenzi ethileko eenkolwenezi 
kilobubujamo bezinto. Leka- 
mbiso yokusebenza ekukhu-
lunywa ngayo imalungana 
nokufundiswa nokujayezwa 
kweemphathiswa ezikhanyisa/
ezipopola abantu, amahlelo 
wokubuyisela izinto endimeni 
nokuhlela amatlasi ngobutjha 
kuzokuphunyeleliswa ihlelo 
lokuhlala ngokuqalangana.                                           

Siragela phambili ngomsebe- 
nzi wokudiliva ipahla yokuvike-
la umzimba nokuqinisekisa uku- 
tholakala kwamanzi namahlelo 
wokuhlwengisa. Ukufunda, 
kungathoma, kuzokwenziwa 
ngesandla esiqinileko sokula- 
ndela umthetho, ngenani laba-
fundi elilungileko elehlisiweko.

Njengababelethi, abotitjhere, 

imikhandlu elawula iinkolo 
kunye norhulumende, siya-
vumelana ukuthi akunasikolo 
esimele sivule ngaphambi ko-
bana kuphelele woke amalungi-
selelo wezokuphepha. Kumele 
izinto zenzelwe emkhanyweni 
ngokuthi isikolo ngasinye siku-
lungele kangangani ukuvula.  
Umuntu ngamunye omlimindi- 
ma oqakathekileko kilendaba, 
ongaba mbelethi nanyana ilu- 
nga lomKhandlu oLawula isi-
Kolo (i-SGB), nanyana utitjhere 
ngitjho nesiphathimandla se- 
mbusweni kumele babe nelwazi 
nemininingwana elungileko 
ngokuthi isikolo ngasinye si-
kulungele kangangani ukuvula. 
Msebenzi osemahlombe wethu 
ngokuhlanganyela ukuthi 
siqinisekise ukuthi iphephile 
indawo ekufundelwa kiyo.

Ngifuna ukwethulela ababe-
lethi nabatjheji ingwani, nge- 
ndimabo abayilime eenyangeni 
ezimbili ezidlulilekwezi. Nje- 
ngoba iinkolo bezivaliwe nje, 
ababelethi nabatjheji bangeze-
leleke umsebenzi wangama-
langa ngokuthi bafake isandla  
ekufundiseni nekuthuthukiseni 
abentwababo ngelwazi.  Ababe-
lethi abanengi nabatjheji beba-
siza abafundi ngomsebenzabo 
wesikolo nabasekhaya, ngale- 
yindlela bebezwisise nomsebe- 
nzi obudisi owenziwa botitjhere 

eenkolweni ngamalanga.                                                                                                                                     
Kungadlula isikhathi sokuqi- 

n te l i swa kwamakhambo 
kwande nabafundi abavunye- 
lwe  ukubuyela esikolweni, 
thina babelethi kumele sira-
gele phambili ngokwenza 
umsebenzi obonakala ngcono 
efundweni yabentwabethu, 
ingaba ngokuhlanganye- 
la nama-SGB, ngokuvolontiya 
ukwenza imisebenzi ethileko 
eenkolweni namkha ezinye 
iindlela zokusiza.  Ababelethi 
bangasiza ngokuvolontiyela 
ukuhlwengisa iinkolo, balime 
iimvande zemirorho namkha 
babe yingcenye yamakomidi 
wabomakhelwana elusa uku-
phepha kwesikolo. Lokhu ku- 
ngatjhugulula iinkolo kuzenze 
zibe “ziinkolo zomphakathi”.                                                                                                                            

 Nanyana singazizwa sihla-
lele macuphe ngokuphuma eza- 
ndleni zetjhejo lethu kwama-
dodanethu nabentazana bethu, 
kodwana kumele siqine isibindi 
ngokuthi kwenziwa yoke imi-
zamo yokubavikela esikolweni.                                                                                                                                      
 Njengababelethi, nisithume 
ngokusithemba bona singakuqi-
nisekisa ukuphepha nehla-
lakuhle yabentwabenu. Lo mse-
benzi osibopho esingawuthathi 
kancani.  Emalangeni neemve-
keni ezizakwezi sizabe sibeke 
ilihlo phezu komsebenzi wo-
kubuyela esikolweni.

Nasingalandela yoke imila- 
yelo besihloniphe neeyeleliso 
– njengababelethi, abafundisi 
bezefundo, umphakathi kunye 
nabafundi – singaphumelela 
ukuyehlisa ingozi eza nengo- 
gwana ye-corona.

Ekugcineni,  magadango 
esiwathatha thina sibabantu 
ngamunye nemizamo yethu 
ehlanganyelweko okuzakuhle- 
nga abentwabethu. Nanyana 
yini esifuna ukukwenza ngo-
kuzako, asikuhlanganyele.  v

Asivikele Besisekele 
Abentwana Bethu   

